
ОАК Рўйхати 

Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 
йил 30 ноябрдаги 327/5-сон қарори билан тарих, иқтисодиёт, фалсафа, филология, юридик ва 
педагогика фанлари бўйича илмий даражалар бўйича диссертациялар асосий натижаларини чоп 
этиш тавсия этилган илмий нашрлар рўйхатига киритилган. 

 

Ижтимоий-гуманитар фанларнинг 

долзарб муаммолари” электрон 

журнали 2020 йил 6 август куни 1368-

сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамияти 

 

Таҳририят манзили: 

100070. Тошкент шаҳри, Яккасарой 

тумани, Кичик Бешёғоч кўчаси, 70/10-

уй. Электрон манзил: 

scienceproblems.uz@gmail.com 

Боғланиш учун телефонлар: 

(99) 602-09-84 (telegram). 

mailto:scienceproblems.uz@gmail.com

MUARRIXLIGI NAMUNASI  ...........................................................................................................................  13-18 

Худойназаров Фахритдин Хаитович 

БОШҚАРИШНИНГ МЕТОДОЛОГИК АСОСЛАРИ  ........................................................................  128-136 

Isomitdinova Gulbaxor Kurbonaliyevna 

Kirish. Turkiston general-gubernatorligida veterinariya sohasida maʼmuriy islohotlar 

va oʻzgarishlar oʻtkazilib turgan. Xususan, 1903 yil 6 yanvarda Davlat Soveti harbiy vazirlikka 

Turkistondagi Sirdaryo, Samarqand, Fargʻona va Kaspiyorti viloyatlarida veterinariya 

nazoratiga oʻzgartirishlar kiritish toʻgʻrisida taklif bilan chiqadi. Keyinchalik ushbu taklif 

tasdiqlanadi. Ushbu yangi qonun asosida Turkiston general-gubernatori sohaga oid 53-sonli 

yangi qonun qabul qiladi [1; 1-b.]. Ushbu oʻzgartirishga koʻra 1903-yil 31-marta Sirdaryo 

viloyati harbiy gubernatori oʻz viloyatida veterinariya nazoratiga oid qaror chiqaradi, ushbu 

qaror asosida veterinariya sohasida bir qancha maʼmuriy islohotlar oʻtkaziladi. Ushbu islohotga 

koʻra viloyat boshqarmasi huzuridagi veterinar shifokor lavozimi tugatiladi, shuningdek 

Аvliyoota uyezdining Chadavor qishlogʻida joylashgan veterinariya punktining veterinar 

feldsher va tarjimon lavozimlari ham tugatilgan. Ularning oʻrniga bir qancha yangi lavozimlar 

oʻrnatiladi, masalan ulardan biri viloyat veterinariya inspektori edi, bundan tashqari har bir 

uyezdda 5 ta veterinar shifokor lavozimi joriy qilingan. Ularga yillik 1800 rubl oylik maosh, 

pensiya va tibbiyot xarajatlari uchun maʼlum miqdorda pul ajratilgan. Аmudaryo boʻlimidagi 

veterinar shifokor lavozimi saqlab qolinadi. Shu bilan birga unga qoʻshimcha moddiy 

ragʻbatlantirish choralari koʻriladi. Masalan, ushbu lavozimdagi veterinar shifokorga mehnat 

taʼtili uchun har yili 300 rubl pul miqdori ajratilgan. [1; 1-b.]. 

Mavzuga oid adabiyotlarning tahlili. Arxiv manbalari va matbuot materiallariga 

asoslanib, tarixiylik, qiyosiy va muammoviy – xronologik tahlil usullaridan foydalanilgan. 

Maqolada XIX asr oxiri – XX asr boshlarida Sirdaryo viloyatida veterinar shifokorlarning 

vazifalari va xizmat safarlari keng yoritib berilgan. Buni quyidagi maʼlumotlarda koʻrishimiz 

mumkin.  

1903 yilgacha uyezd veterinar shifokorlari uchun qoʻriqchilar va tarjimon tayinlash 

ixtiyoriy boʻlgan. Qoʻriqchi va tarjimon uchun odatda kam miqdorda pul ajratilgan. Biroq 1903 

yildagi islohotdan soʻng uyezd veterinar shifokorlarini qoʻriqchilar va tarjimonlar bilan 

tayinlash majburiy etib belgilangan. Xususan, Sirdaryo viloyatida qoʻriqchi va tarjimonlar 

uchun 1 yilda 230 rubl ajratilgan, bundan tashqari veterinar shifokorlarni dori-darmonlar 

dezinfeksiyalash vositalari, asboblar va apparatlar sotib olish uchun yillik 1000 rubl pul 

ajratilgan. [1; 1-bet orqasi.]. Shuningdek, ushbu qonunga koʻra Sirdaryo viloyat veterinariya 

boshqarmasi viloyat veterinar boshqarmasidan chiqarilgan. Boshqacha aytganda viloyat 

veterinariya boshqarmasi toʻgʻridan toʻgʻri Sirdaryo viloyati harbiy gubernatori hamda 

Turkiston general-gubernatorligiga veterinariya boshqarmasi boysinuviga oʻtkazilgan. 

Shuningdek, ushbu yangi qonun veterinar shifokorlar va veterinar feldsherlarga bir qancha 

vazifalar yuklagan. Jumladan, har bir veterinar shifokor va feldsher oʻz hududida veterinar 

nazoratini oʻrnatish veterinariya ishlarini olib borish hamda chorva mollari kasalliklari 

aniqlanganda kerakli chora tadbirlarni amalga oshirishi lozim boʻlgan. Shuningdek, ular vaqti-

vaqti bilan viloyat boʻylab komandirovkalarga yuborilgan. Bundan tashqari veterinar 

shifokorlar viloyatdagi veterinariya va sanitariyaga oid yigʻilishlarda ishtirok etishi lozim 

boʻlgan. Ular oʻz faoliyati toʻgʻrisida viloyat harbiy gubernatoriga hisobot berib turishlari lozim 

boʻlgan [1; 1-bet orqasi.]. 

Tadqiqot metodologiyasi. Bu maqolada tarixiylik, qiyosiy va muammoviy – xronologik 

tahlil usullaridan foydalanilgan. Maqolada XIX asr oxiri – XX asr boshlarida Sirdaryo viloyatida 

veterinar shifokorlarning vazifalari bilan bir qatorda Sirdaryo viloyatida tarqalgan chorva 

mollari kasalliklariga ham toʻxtalib oʻtilgan. Buni quyidagi maʼlumotlarda koʻrishimiz mumkin.  

Tahlil va natijalar. Rossiya imperiyasining veterinariya sohasiga qisman toʻxtalib 

oʻtmoqchimiz. Rossiya imperiyasi veterinariya tibbiyoti zemstvosi bilan Toshkent shahar 

davlat veterinariya tibbiyotini taqqoslaganda ancha achinarli ahvolda edi. Rossiyada 

veterinariya boʻlimi Ichki ishlar vazirligiga qarashli boʻlgan. Veterinariya boʻlimi quyidagi 

qismlardan tashkil topgan edi: veterinariya qoʻmitasi, viloyat yoki mintaqaviy veterinarlari, 

veterinariya laboratoriyasi, chorva yoʻllari, temir yoʻl stansiyalari boʻlib [3; 5-b.], ularning har 

biri uchun vazifalar yuklatilgan. Yuqumli kasalliklar tarqalishining oldini olish, hayvonlarni 

koʻchirishda kasal hayvonlarni nazorat qilish, temir yoʻl vokzallarida veterinariya-sanitariya 

nazoratini olib borish kabilar edi.  

Ichki ishlar vazirligi veterinariya boʻlimining 1898 yil hisobotiga koʻra, 921 ta davlat 

veterinar shifokori, 580 ta zemstvo va atigi 167 ta shahar veterinar shifokori boʻlgan. Oʻsha yili 

127 ta zemstvo veterinariya shifoxonasi va 109 ta ambulatoriya mavjud boʻlgan, Toshkent 

shahar veterinariya tashkilotiga oʻtadigan boʻlsak, u endigina paydo boʻlayotganini va davlat 

veterinariya tibbiyoti vakillarining doimiy aralashuvi tufayli mustaqil rivojlanish imkoniyatiga 

ega boʻlmaganini taʼkidlamaslikning iloji yoʻq. Son jihatdan tashkilot yetarli darajada emas edi 

(2 shifokor va 4 feldsher). [2.]. Toshkent shahrining oʻzida atigi 3 ta shahar veterinariya 

shifoxonasi va 7 ta ambulatoriya mavjud edi. Garchi soʻnggi paytlarda shahar veterinariya 

tashkiloti ishlari ancha yaxshilangan boʻlsa-da, viloyat aholisi shahar veterinariya xizmatidan 

foydalana olmaganlar. Uy hayvonlari koʻp boʻlgan Toshkent shahri aholisi qoramollari orasida 

har yili vabo va ayniqsa piroplazmoz bilan kasallangan va juda koʻp chorva mollari qurbon 

boʻlgan. Itlar orasida quturish holatlari tez-tez uchraydi, ularning soni haqiqatan ham juda koʻp 

boʻlgan. Veterinariya sohasining rivojlanishidan, qimmatbaho otlar va itlar boqadigan badavlat 

insonlardan tortib bitta sigiri va qoʻylari boʻlgan odamlargacha juda zarur edi. [2].  

1904-yil Toshkent shahrida qoramollar orasida vabo kasalligi tarqalgan. Shu sababli 

Toshkent shahar boshqarmasi Turkiston general-gubernatori bilan kelishgan holda bir qancha 

chora tadbirlarni amalga oshiradi. Xususan, aholiga bir qancha majburiyatlar yuklatiladi. Unga 

koʻra qoramollarda uchragan har qanday kasallik yoki qoramollar orasida oʻlim holatlari 

kuzatilgan taqdirda politsiya boʻlimlariga yoki mahalla va daha oqsoqollariga maʼlumot berishi 

zarur edi. [1; 5-b.]. Unda maʼlumot bergan shaxs manzilni aniq koʻrsatishi lozim boʻlib, 

shuningdek, aholi kasal hayvonlarni sogʻlom hayvonlardan alohida joylashtirish kerak boʻlgan. 

Yana majburiyat shundan iborat boʻlganki chorva egasi oʻz chorva mollarini kasal yoki sogʻlom 

boʻlishidan qat'iy nazar, oʻz hovlisida saqlashi va uni tashqariga chiqarmaslikka majbur edi. 

Kasal hayvonlarni parvarish qilish uchun maʼlum bilimga ega boʻlgan xizmatchilardan 

foydalanish lozim boʻlgan bunda kasal chorva mollarini parvarish qilish uchun maxsus kiyim 

kiyilgan. Аgar qaysidir xonadonda va hovlida vabo kasalligi aniqlansa chorva egasi sogʻlom va 

kasal chorva mollarini umumiy foydalanishdagi yaylovga chiqarishni toʻxtatgan. Vabo bilan 

kasallangan hayvonlarni sogʻlom chorva mollari yaqiniga qoʻymaslik, chorva mollarini koʻchada 

yurmaslikka yoʻl qoʻymaslik, hamda kasal hayvonlarni hovlidan oqib oʻtadigan ariqdan 

sugʻormasligi lozim boʻlgan. Bundan tashqari vabodan kasallangan chorva mollarini soʻyish 

taqiqlangan. Shuningdek, Toshkent shahar boshqarmasi tomonidan shaharda kasal 

hayvonlarning murdalari va goʻnglarini tashish uchun maxsus aravalar ajratilgan. Mazkur 

xarajatlar shahar hisobidan amalga oshirilgan. Аholi arava uchun politsiya boʻlimiga yoki 

mahalla oqsoqoliga murojaat qilishi lozim boʻlgan. Mazkur majburiyatga amal qilmagan 

shaxslar javobgarlikka tortilgan. [1; 5-b.]. 

Veterinariya shifoxonalari uchun maxsus nizom va ustavlar ishlab chiqarilgan. Ushbu 

hujjatlarda veterinariya shifoxonasini tashkil etishdan maqsad va ularning asosiy faoliyati 

sanab oʻtilgan. Unga koʻra veterinariya shifoxonalari uy hayvonlari va qushlarni davolash 

hamda, umumiy veterinariya yordami va maslahatlar berish maqsadida tashkil etilgan. Ushbu 

hujjat koʻrsatadiki ayrim hududlarda ixtisoslashtirilgan veterinariya shifoxonalari ham tashkil 

etilgan. Masalan, ulardan biri jarrohlik veterinariya shifoxonasi boʻlgan. Veterinariya 

shifoxonalarning faoliyatiga uy hayvonlari va qushlarni ambulator va statsianar davolash, 

bakteriologik, mikroskopik va kimyoviy boʻyicha tadqiqotlar olib borish, diagnostika 

maqsadida kasalxonaga olib kelingan kasal hayvonlar toʻgʻrisida manfaatdor muassasalarga 

yoki jamiyatlarga yuborishi kabi vazifalar kirgan. [1; 12-b.]. 

Shuningdek veterinariya shifoxonalarini tashkil etish uchun maxsus binolar lozim 

boʻlgan. Veterinariya shifoxonasi binolariga bir qancha talablar qoʻyilgan. Unga koʻra 

ambulatoriya shifoxona hovlisi toza asfaltlangan yoki taxta hovli boʻlishi kerak boʻlgan. 

Hovlining bir qismi yopiq boʻlishi lozim boʻlgan va uning yomon ob-havo ostida kasal hayvonlar 

ushbu yopiq bino ostida davolangan. [1; 12-bet orqasi.]. Bunday shifoxona hovlisida 

yuqumli kasallik aniqlangan taqdirda kasal hayvonlarni izolyatsiya qilish uchun alohida joy 

ajratilgan boʻlishi lozim boʻlgan. Shuningdek, kasal hayvonlarni statsionar davolash uchun yirik 

hayvonlar uchun alohida 3 ta yopiq molxonalar yoki otxonalar hamda itlar va boshqa mayda 

hayvonlar uchun qafaslar boʻlishi kerak boʻlgan. Ushbu har bir binolar yetarli darajada 

shamollatish tizimi bilan taʼminlanishi lozim edi. Ushbu veterinariya shifoxonalari maxsus 

jihozlarga ham ega boʻlishlari lozim boʻlgan. [1; 13-b.]. 

Yuqoridagi veterinariya shifoxonalarining veterinar shifokorlari nafaqat tirik chorva 

mollarini balki soʻyilgan hayvonlarning goʻshtini ham tekshirib turgan. Jumladan, veterinar 

shifokorlar soʻyilgan hayvonlarning boshini, tilini, oʻpkadagi bronxial va yurak xaltasini 

diafragmani, qorin pardasini, jigarini, limfa bezlarini, taloqni, buyrak va buyrak usti bezlarini, 

siydik pufagini, yelinini va ustki bezlarni, oshqozon ichak bezlarini, hamda suyak va suyak 

boʻgʻinlarini tekshirib turgan. Аgar soʻyilgan hayvon hududida qandaydir kasallik aniqlangan 

taqdirda hayvonning boshqa aʼzolari ham tekshirilgan. Shuningdek, hayvonlarni tekshirish 

punktlarida soʻyilgan chorvaning ogʻiz va jag' qismi alohida tekshirilgan, bunga asosiy sabab 

chorva mollariga infeksiyalar, hayvon tanasiga birinchi boʻlib, ochiq hududlarda kirishi deb 

hisoblangan. Boshqa tomondan hayvonlar turiga qarab bu tekshiruv jarayoni bir biridan farq 

qilgan. Masalan, buzoqlarning kindigi va kindikka ulangan ichaklari alohida eʼtibor bilan 

tekshirilgan, qoʻy va echkilarda esa asosiy eʼtibor hayvonlarning jigari va oʻpkasiga qaratilgan. 

Chunki mazkur hayvonlarda koʻproq jigar distomatozi va oʻpka pnevmaniyasi kabi kasalliklar 

koʻproq uchragan. Otlarni soʻyishdan oldin esa ularning terisi, burni va unga tutash 

boʻshliqlarning shilliq pardalari tekshiruvdan oʻtkazilgan. [1; 18-b.]. 

Shu bilan birgalikda mustamlaka davrida oʻlik qushlarni ham tekshirish ishlari olib 

borilgan. Masalan, bunday qushlarning terisi, koʻzlari, koʻz qovoqlari, ogʻiz boʻshligʻi, til, oyoq-

qoʻllari va koʻkrak mushaklari tekshirilgan. Shu bilan birgalikda mazkur davrda Turkiston 

oʻlkasida tovuqlar orasida vabo, tifteriya hamda enterit kabi yuqumli kasalliklar uchrab turgan. 

Mazkur kasalliklarni oldindan aniqlash uchun oʻlgan tovuqlarning oshqozon, ichaklari, oʻpkasi, 

yurak qopchasi, talogʻi, jigari, buyraklari hamda qorin boʻshligʻi tekshirilgan. Mazkur tekshiruv 

jarayonlari faqatgina kasallik holatini aniqlash uchun zarur boʻlgan miqdorda va hajmda 

amalga oshirilgan. Veterinar shifokorlari tomonidan va qushxonadan chiqarilgan oʻlgan 

hayvonlarning har bir tana goʻshti veterinar shifokorlari ostida kuydirilgan va shu tariqa 

zararsizlantirilgan. Hayvon goʻshti zararli boʻlsa shu tarzda yoʻq qilingan. Аgar soʻyilgan 

hayvonning goʻshti zararsiz va sogʻlom boʻlsa ularga maxsus muhrlar qoʻyilgan. Bunday 

goʻshtlarga koʻk belgilardan iborat boʻlgan yumaloq muhrlar bosilgan. Muhrlarda soʻyilgan 

hayvonning soʻyilgan va koʻrikdan oʻtkazilgan joyi hamda, vaqti koʻrsatilgan. Bunday 

muhrlarsiz goʻshtni yoki ularning qismlarini qushxonadan chiqarib yuborish mumkin 

boʻlmagan. [1; 18-b.]. 

Xulosa va takliflar. Mustamlaka maʼmuriyati veterinariya mutaxassislaridan Turkiston 

oʻlkasida chorvachilikni rivojlantirishda ham ishtirok etishini talab qilgan. Mazkur davrda 

chorvachilik aholining asosiy iqtisodiy daromadi hisoblangan. Mustamlaka maʼmuriyati 

chorvachilikni rivojlantirish uchun turli koʻrgazmalar hamda naslchilik markazlarini tashkil 

etgan. Mazkur davrda chorvalarni ozuqa bilan taʼminlash asosiy muammolardan biri boʻlgan. 

Veterinar shifokorlaridan esa naslchilikni rivojlantirish va chorva ozuqasi uchun toʻyimli va 

sifatli yem xashak ishlab chiqarishda ishtirok etish talab qilingan. [1; 32-b.]. 

